
Nihanj me 'o0 yanj carta qui'yaj
sii cu'naj Pablo ca'néé so'
rihaan nij yuvii noco' man
Diose yanj chuman' cu'naj
Colosas a

1'Unj ro', me sii cu'naj Pablg, ne sij ap0dstol cune'
Jesucristd man nata' se-nana so' rihaan yuvii mej
ndaa vaa guun ra Diose, ne yanj tind' Timoteo ga
'unj cuano a.

21Yaj r6j yanj nihanj ca'nej roj rihaan nij soj sij
sa' noco' man Diose yanj chuman' cu'naj Colosas
a. Che'é se aman rd soj ni'yaj soj man Jesucristod
ro', che'é dan nuu tinyj ni', ne nucuaj ra réj ne'en
réj man soj cuano, tinuj, nocoj.

Me ra rdj qui'yaj Rej ni' Diose se 1uj che'é soj, ne
me ra roj gaa xej niman soj, qui'yaj Diose uun ei.

Nana nihdnj taj xna'anj che'é se vaa achiin ni'yaj
Pablo rihaan Diose che'é nij sii cuchuman ra ni'yaj
man Diose yanj chuman' Colosas a

3 Niganj achiin ni'yaj réj rihaan Diose Rej Je-
sucristo sij 'mij ra'a man ni' che'é soj, ne nago'
roj gracia rihaan Diose che'é soj, 4 che'é se ca'na'
nana rihaan roj se vaa aman ra soj ni'yaj soj man
Jesucristo ne 'ee ra soj ne'en soj cunudanj yo'o nij
sii sa' noco' man Diose a. > Danj vaa ra soj cuano,
che'é se cuno soj se-nana Jesucristéo nana ya, ne
guunyarasojsevaamanndo'o se sa' rej xta' nacaj
soj vaa guii ei. ¢ Dan me se aj cuchi' nana sa' nihanj

rihaan cunudanj nij yuvii man rihaan chumii, ne
cuchumadn ra que'ee nij yuvii cuno nij yuvii nana
sa' yo', ne 'o cuyaan qui'yaj nij soj ga yo'0 nij sit
cunonanayo',nedanme se gaa cuchi'nana nihanj
rihaan soj, ne cuno soj, ne xcaj soj cuenta che'é
se luj qui'yaj Diose che'é ni', ne cuchuman ra soj
adonj. 7Ne sii cu'naj Epafras me sii tucu'y6n nana
yo' man soj, ne dan me se sii 'yaj suun ga nuj
me so', ne 'ee rd nyj man so', ne yo'o 'yaj suun
so' rihaan Jesucristd che'é soj adonj. 8 Ne cataj
xna'anj so' rihaan nuyj se vaa 'ee uxrd ra soj man
tinuu soj, qui'yaj Niman Diose adon,;.

9 Che'é dan gaa cuno nuj nana cataj so' rihaan
nuj, ne niganj achiin ni'yaj nyj rihaan Diose che'é
soj se vaa rque Niman Diose nana sa' cuu niman
S0j, ne Xcaj soj cuenta daj me ra Diose qui'yaj soj,
10 che'é rej qui'yaj soj nu' se vaa ng xciun ni' sij
nocQ' man sii 'njj ra'a man ni' qui'yaj ni', ne guun
niha'ra Diose ni'yaj Diose man soj ei. Ne cunudanj
suun sa' qui'yaj suun ndo'o soj, gaa ne sa' doj xcaj
soj cuenta daj vaa ma'an Diose ei. 11 Diose me sii
uun chij ndo'o, ne achiin ni'yaj nuj se vaa ca'nej
ndo'o Diose se nucuaj niman soj, gaa ne ca'vee gaa
raan ra soj rihaan sayuun qui'yaj yuvii man soj,
ne gaa inaj niman soj, ne gaa niha' ra soj, 12 ne
nago'soj gracia rihaan Diose Rej Jesucristo ei. Nu'
dan me se vaa achiinni'yda 'unjrihaan Diose che'é
S0j, ne ne'en soj se vaa aj cunuu sa' ni' qui'yaj
Diose, ne che'é dan me vaa guii quiri' ni' se sa'
rque Diose man taran' nij sif sa' nocg' man so',
che'é se yuvii xcaj cuenta chéé rej ranga' me ni'
chuguanj. 13 Asino yaan me se guun chij sii chree

rihaan ni', ne inanj cacun' qui'yaj ni', ne ase vaa
sii chéé rej rmi' ro', danj vaa ni', ne taj se qui'ya'
xcaj ni' cuenta che'é Diose tzaj ma'. Tzaj ne yaj me
se tinanii Diose man ni' rihaan sii chree, ne guun
chij Jesucristo ta'nii Diose rihaan ni', qui'yaj Diose
yaj ei. Dan me se '(_ag ndo'o ra Diose man ta'nii so',
l4ne che'é ta'nii so' navij cacun' tumé ni', ne che'é
dan se qui'yaj Diose sayuun man ni' a man adonj.
Tananj tinanii Jesucristo man ni' rihaan sayuun
adonj.

Nana nihdnj taj xna'anj me sii me Jesucristo a

15 Ne ruvi' Diose ni'yaj yuvii ma'. Maan se
quene'en ni' man Jesucristo, ne xcaj ni' cuenta daj
vaa ma'an Diose adonj. Asij ataa qui'yaj Diose
chumii, ne aj nicun' Jesucristé ga so' ei. 16 Dan me
se nicun' Jesucristd ga Diose gaa qui'yaj Diose se
man xta'do', se manrihaan chumiido',nu'rasuun
ruvi' ni'yaj yuvii do', nu' rasuun ne ruvi' ni'yaj
yuvii do', nij ya'anj uun chij rihaan chumii nihdnj
do', cunudanj rasuun yo' me se qui'yaj Diose a.
Dan me se ca'ne' Diose suun rihaan Jesucristd
qui'yaj Jesucristé nu' rasuun, ne che'é dan qui'yaj
Jesucristé nu' rasuun yo', ne inanj che'é Jesucristo
vaa nu'rasuun yo', ne dan me se me ra Diose nicaj
yu'unj Jesucristé man chumii nanj adonj. 17 Asij
ataa curuvi' rasuun man rihaan chumii nihanj,
ne nicun' Jesucristd, ne che'é orun' Jesucristo vaa
cunudanj rasuun yo' cuano ei.

18 Ne so' me sii uun chij ndo'o rihaan ni' ei. Dan
me se ase vaa rii ta'nga' cuu yave yuvii rihaan
ma'an yuvii ro', danj vaa rii ta'nga' Jesucristo
rihaan cunudanj ni' sij noco' man so' chuguan,j.

Asino so' me sii cunuu i'na' uun gaa cavi' so', ne
danj inanj gaa cunuu i'na' uun ni', qui'yaj so',
gaa ne guun so' sii sa' doj rihaan cunudanj ni' ei.
19 Ase vaa ma'an Diose ro', danj vaa Jesucristo,
qui'yaj Diose, ne so' me sii nicaj cunudanj se sa'
ei. 20 Asino quiri' nu' chumii rihaan Diose che'é
cacun' qui'yaj yuvii, tzaj ne cavi' Jesucristo rihaan
rcutze che'é yuvii, qui'yaj Diose, ne ca'vee cunuu
sa' yuvii do', nu' chumii do', rihaan Diose, ne
guun niha'ra Diose ni'yaj Diose nu' se man rihaan
chumii do', nu' se man xta' do', nanj adonj. Yo'
me se vaa qui'yaj Diose gaa ca'néé Diose man
Jesucristo rihaan chumii nihdnj nanj adonj.

Nana nihdnj taj xna'anj se vaa cunuu rcua'aan
ni' ga Diose, qui'yaj Jesucristo a

21 Gaa nad me se yuvii yanij me soj, ne yuvii
taj ri'yunj man Diose me soj gaa naa ei. 'Q se
quij vaa ra soj, ne inanj se chi'ii qui'yaj soj, ne sit
taj ri'vunj man Diose guun soj gaa rque che'é se
ne guun soj tuvi' Diose gaa rque ma'. 22 Tzaj ne
guun Jesucristé yuvii, ne cavi' so', ne che'é dan
cunuurcua'aan soj ga Diose, qui'yaj so', ne vaa guii
canicun' soj rihaan Diose, qui'yaj Jesucristo, ne sij
sa' guun soj rihaan Diose, ne taj cacun' cutumeé soj
ama'. 23Dan me se cavii sa' soj, sese yo'o canocg'
S0j se-tucuanj Jesucristé nanj adonj. Raan canocg'
soj man so' el. Aj cuno soj se-nana Diose nana sa',
ne che'é dan guun ya ra soj se vaa cavii sa' soj, ne
se guun cataj soj se vaa ne ya vaananasa' cuno soj
ma'. 'Q se nana ca'mii natdj nii rihaan cunudanj
nij yuvii man rihaan chumii me nana sa' yo', ne

'unj nihdnj me sii a'mii natdj se-nana Diose nana
sa' yo' rihaan yuvii nanj adonj.

Nana nihanj taj xna'anj che'é suun 'yaj suun
Pablo che'é nij sii cuchumanrdni'yaj man Jesucristo
a

24 Aj quiran' 'unj sayuun che'é nij soj, ne nihdanj
me guun niha' raj che'é sayuun ran' 'unj 4. Dan
me se ase vaa sayuun quiran' Jesucristo che'é nij
sii nocQ' man so' ro', danj vaa sayuun ran' ma'an
'unj che'é nij soj sij noco' man so' a. 25 Sii 'yaj
suun che'é nij soj sij noco' man Jesucristo mej, ne
Diose me sii cune' man 'unj nata' 'unj cunudanj
se-nana Diose rihaan nij soj a. 26 'Q vaa yuve
se-nana Diose nana sa' gaa nad, tzaj ne ndaa yaj
me tinaruvi' sa' Diose nu' se-nana Diose nana sa'
rihaan ni' sij sa' noco' man so' yaj ei. 27 Dan me se
guun ra Diose xcaj cunudanj ni' sij sa' nocg' man
so' cuenta che'é nana naca nihanj se vaa sa' uxra
qui'yaj Diose che'é soj sij yanij nanj adonj. Danme
se nuveé yuvii israelita me nij soj ma'. Yuvii yanij
me soj, tzaj ne yanj Jesucristo niman soj, ne che'é
dan guun yarani' se vaa vaa gﬁii cavii sa' uxra soj
ga Diose nanj adonj. 28 Ne ma'an nuj me sii nata'
rihaan cunudanj yuvii che'é Jesucristd, ne nago'
nuj chrej nucuaj man nij yuvii se vaa canoco' nij
yuvii man Jesucristo, ne tucu'yon nuj nana sa' cuu
rihaan cunudanj yuvii, che'é rej gaa asa' cachron
nuj man nij so' rihaan Diose, ne sa' inanj gaa nij
so', che'é se sa' uxra noco' nij so' man Jesucristd
a. 29 Che'é dan 'yaj suun uxraj tucu'yonj se-nana
Jesucristo a. Ne danj 'ydj che'é se nucuaj do', nana
sca' nuu nimanj qui'yaj Jesucristo do' ei.

2

1 Me rd 'unj quene'en nij soj se vaa 'yaj suun
ndo'oj che'é soj do', che'é nij sifamanra ni'yajman
Jesucristd yanj chuman' Laodicea do', che'é yo'0
nij yuvii aman ra yuvii ataa quene'en manj do' a.
2'Q serquee ndo'oj nari' nucuaj niman soj ne yo'o
cunua se sa' niman soj cuman soj ga tuvi' soj, ne
yo'o nari' ndo'o soj ndaa guun ya ya ra soj nana
naca se vaa Jesucristo me se veé ma'an so' me
nananacayo'ei. 3Dan me se veé rihaan Jesucristo
me man sa' cunudanj rasuun cuu dg', rasuun sa'
do', nu'yo'6 rasuun achiin quene'en yuvii do' ei.

Nana nihdnj taj xna'anj se vaa se cuno ni' nana

tiha' yu'unj a. 'O se inanj Jesucristo canoco' ni' a

4Nana nihénj me taj xna anj 'unj rihaan nij soj
che'é se na'vej ra 'unj tiha' yu'unj yuvii man soj a.
Dan me se vaa yuvii me ra caxrii nana chi'ii rque
S0j, tzaj ne me ra 'unj cardan 'unj chrej rihaan nij
yuvii se vaa se qui'yaj nij so' danj ga sojma’'. SNda'
se nuvi' 'unj nicun' ni'yaj soj, tzaj ne nicun' niman
'unj ga soj chuguanj. 'O se guunniha'uxrayarajse
vaa 'o sa' man soj, ne yo'o Jesucristo nucuaj ra soj,
man soj ei. 6 Dan me se nda' ra se guun ra soj gaa
guun che'e soj canoco' soj man Jesucristo ro', danj
guun ra soj yo'o canoco' chre' soj man so' ei. 7 Dan
me se yo'o guun xej soj rihaan so', ne yo'o canicun'
raan soj rihaan so', ne yo'o cuno soj rihaan so', ne
tucu'yon uxra soj tucudan tucu'yon nuj man soj, ne
yo0'0 so' cuchuman ra soj ni'yaj soj, ne nago' uxra
soj gracia rihaan Diose a.

8 Tume soj man soj se gaa nanj tiha' yu'unj yuvii
man soj 4. Me ra nij yuvii canoco' soj se-tucuanj

nij so', tzaj ne nuvi' yu'vee nd se-tucuanj nij so'
rihaan tucudan sa' noco' ni' mei. Maan se nana
tiha' yu'unj me nana a'mii nij so', ne se quinanii
soj rihaan cacun' tumé soj, qui yaj nana yo' a
man adonj. Maan se nana yo' ro', nana tucu' yon
nanj tuvi' nij yuv11 rihaan nij yuvii me nana yo',
ne se-nana nij ya'anj man rihaan chumii nihanj
me nana yo', tzaj ne nuveé se-nana Jesucristo me
nana yo' ma'. 9'Q se ase vaa ma'an Diose ro', danj
vaa Jesucristo, tzaj ne vaa nee man Jesucristo, ne
che'é dan ruvi' Jesucristo rihaan ni', ne ne'en ni'
Jesucristd, ne xcaj ni' cuenta daj vaa ma'an Diose
uun chuguanj. 10 Ne Jesucristé me sii guun chij
rihaan nij ya'anj man rihaan chumii nihanj, ne
yanj Jesucristd ga soj, ne che'é dan taj se achiin
man soj cuang mei. 11 Tananj utn, ne maan
che'é se nuu rcua'aan soj ga Jesucristo ro', maan
che'é dan aj tda ta'nga' sa' inanj man soj vaa ei.
Nuveé ta'nga'tajnee man yuvii me ta'nga'yo'ma'.
Ta'nga''yaj ca'vee tandj soj nu'rasuun chi'iime yo'
adonj. 'O se che'é yan tanaj soj nu' rasuun chi'ii
ro', che'é dan ase vaa taa ta'nga' man soj vaa ya
ei. 12'Q se gaa cata' ne soj, ne ase vaa cachin'
nii man Jesucristo rque yo'66 rque va'nuyj guii ne
na'mdj uun so' ro', danj vaa soj, che'é se cuchuman
ra soj se vaa veé ya Diose sij nucuaj ndo'o qui'yaj
ya cunuu i'na' ya utn Jesucristo ei.

13Gaanad gaa ataa quene'en soj sij yanijman Je-
sucristod, ne qui'yaj ndo'o soj cacun', ne taj ta'nga'
cuta' nii man nee man soj ma'. Tzaj ne ca'néj uun
Diose nu' cacun'tajxraani',ne ase vaacunuui'na'
uun Jesucristé gaa cavi'so'ro', danjvaasoj, neyo'o

cunuu sa' nimdn soj, qui'yaj Diose ei. 14 Ne dan
me se tinavij so'nu' suun vaa rihaan ni' suun cuno
ni' nu' se-tucuanj Moisés, ne xa' se-tucuanj Moisés
yo', tzaj ne que'ee ndo'o nana ne guun nucuaj ni'
qui'yaj ni' ndaa vaa taj tucudan yo' a ma'. 'Q se
che'é se ne guun nucuaj ni' cung ni' nu' tucudan
yo' ro', che'é dan cutumé ndo'o ni' cacun', qui'yaj
yo' adonj. Tzaj ne gaa go' nii caquii ra'a Jesucristo
ne cachron nii man so' rihaan rcutze, gaa ne Diose
me sii tinavij man nu' suun vaa rihaan ni' cunog
ni' nu' se-tucuanj Moisés yo' adonj. 15> Maan che'é
rasuun sa' qui'yaj Jesucristo ro', maan che'é dan
qui'yaj canadn Diose rihaan taran' nij ya'anj man
rihaan chumii nihanj, ne tthaan so' man nij so' se
vaa daj chihaa mij se guun nucuaj nij ya'anj yo'
guun chij nij yo' rihaan ni' ma'. Dan me se che'é se
cavi' Jesucristd rihaan rcutze ro', che'é dan qui'yaj
canaan Diose man cunudanj nijya'anjmanrihaan
chumii nihanj, ne yo'o caxrij yuve Diose man nij
ya'anj man nihanj vaa, ne guun na'aj ndo'o taran'
nij ya'anj yo', qui'yaj Diose chuguanj.

16 Che'é dan se ca'vej ra soj catajxna'anj yuvii ri-
haan soj daj qui'yaj sojma'. Se guun cataj yuvii me
rasuun se ca'vee cha soj do', me rasuun se ca'vee
co'o soj do', me guii quinavij ra soj cha'anj do', daj
qui'yaj soj giiii naranj ra soj do' ma'. Se ca'vej soj
cataj xna'anj yuvii daj qui'yaj soj mei. 17 Tucudan
tucu'yln nij yuvii rihaan soj ro', tucudan yo' me se
canoco' nij yuvii israelita gaa naa, ne xcaj nij so'
cuenta da] gaa qu1 yaj ni' gaa cayaan ni' ga Diose
nu' cavii nu' ca'anj, qui'yaj tucudan yo', tza] neyaj
ro', che'é Jesucristo me se xcaj ni' cuenta sa' doj, se
vaama'anso'canocg'ni'nu' caviinu' ca'anj, ne taj

che'é canocg' ni' yo'o tucudan cuang ma'. Tananj
orun'so' canocg' ni' nanj adon,;.

18 Se ca'vej soj quiri' soj qui'yaj nij sii taj se vaa
nica' ndo'o a'mii nij so' mei. Ca'vee se cataj nij
so' se vaa na'vij nij so' rihaan se-moz06 Diose da',
ca'vee se nucui' ndo'o ra nij so' se vaa ne'en nij so'
rasuun tihaan Diose rihaan nij so' taj nij so' do',
tzaj ne tu'va rma'an nij so', ne maan rasuun avii
raa ma'an nij so' me tu'va rma'an nij so' danj ei.
19Dan me se taj cuu yave nij so' tda gaan chihd nij
s0'vaa, ese taj Jesucristo rihaan nij so' mei. Ne uno
nij so' se-nana Jesucristé ma'. Ne Jesucristo me se
ase vaarii ta'nga' cuu yave ni' rihaan nee man ni'
ro', danj vaarii ta'nga' Jesucristé rihaan taran' ni'
sij noco' man so', ne sa' doj noco' ni' man Diose,
'yaj Jesucristo, ne inanj danj me ra Diose qui'yaj
ni' nanj adonj. Ne ase vaa vaa sca' nee man ni' 'yaj
ya'ad man ni' ro', danj vaa cuyaan ra taran' ni' sij
nocg' man Diose 'yaj Jesucristo adonj.

20 Che'é se cavi' Jesucristé che'é nij soj ro', che'é
dan ne nd xXcdun soj daj chihaa mij cung soj
se-nana nij ya'anj man rihaan chumii nihanj a
mei. Che'é dan, me che'é 'yaj ndo'o soj se vaa 'yaj
nij yuvili man uun rihaan chumii nihanj ga. Dan
me se me che'é niha' ra soj cuno soj nana se vaa
21 vaa rasuun se guun cha soj do', vaa rasuun se
guun xcaj tu'va soj daj cha yo' do', vaa rasuun se
guun cang ra'a soj do' ga. 22 Me che'é uno rma'an
soj nana vaa danj ga. 'O se rasuun yo' me se cha
yuvili man rasuun yo', ne quinavij nu' rasuun yo'
vaa guii adonj. Ne xa' nana vaa danj, tzaj ne nana
avilraa uunyuvii me nanayo', ne niha'ra nij yuvii

cataj nij yuvii nana vaa danj rihaan tuvi' nij yuvii
nanj adonj. 23 Ne avii raa yuvii uno nana yo', taj
nii, ne sa' uxra nari' nij so' chrej canocqg' nij so'
Diose, taj nii, ne sii ni'yanj a'mii me nij so', taj nii,
tzaj ne ne ya ya sij noco' man Diose me nij so' ma'.
Maan se che'é nana noco' nij so' ro', 'yaj ndo'o nij
s0' naj guun cacun' me ra nee man nij so' qui'yaj
nij so' nanj adonj.

3

1 Dan me se ase vaa cunuu i'na' uun Jesucristé
ro', danj vaa cunuu sa' nimdan soj, ne canoco' soj
chrej sa', qui'yaj Jesucristé a. Che'é dan che'é
inanjrasuun manrej xta'xcaj soj cuenta, ne cuano
nihdnj me se x'nuu Diose rej nuva' Diose nicun'
Jesucristo cuang ei. 2 Dan me se xcaj soj cuenta
che'é rasuun man rej xta', ne se nano ra soj che'é
rasuun man rihaan chumii nihénj mei. 3 Dan me
se aj cavi' nee man soj rihaan chumii nihanj vaa,
ne cuang nihdnj me se tdd niman soj rej xta' rej
yanj Diose, 'yaj Jesucristo ei. 4 Ne che'é dan ca'vee
cayaan soj ga Diose nu' cavii nu' ca'anj, ne vaa
glii ca'na' uun Jesucristo rihaan chumii nihanj, ne
curuvi' soj ga so', ne ve'é ndo'o gaa cuman soj ga
so' nanj adonj.

Nana nihdnj taj xna'anj che'é tucuaan nga ne
che'é tucuaan cuchruj Pablo che'é ni' a
> Yaj me se se qui'yaj uln nij soj cacun' qui'yaj
soj asij naa mei. Se qui'yaj soj se vaa 'yaj yuvil
man rihaan chumii nihdnj a ma'. 'Q se sa' xcaj soj
cuenta, ne orun' nica soj cotoj ga soj, ne se guunra
SOj qui'yaj soj se nij a ma'. Se guun ra soj qui'yaj

ituu soj si'yaj tuvi' soj ma'. Ase vaa yuvii na'vij
rihaan naj guun ya'anj ro', danj vaa yuvii 'yaj ituu
si'yaj tuvi' adonj. Nij vaa Diose, ne sa' doj vaa
rasuun yo', ra nij so', ne 6 che'é cacun' yo' guun
yuvaa uxra Diose, ne qui'yaj ndo'o Diose sayuun
man nij sii 'yaj cacun' yo' adonj. 7'Q cuyaan vaa
cacun'yo' ga cacun' qui'yaj ma'an soj asij naa, gaa
canoco' soj tucudan chi'ii ei.

8 Tzaj ne cuang nihdnj me se se qui'yaj nij soj
danj ma'. Se guun yuvaa soj ma'. Se guun ra soj
qui'yaj soj chi'ii man yo'6 yuvii ma'. Se ca'mii soj
nana nij che'é tuvi' soj ma'. Se nachri' soj ni'yaj
soj tuvi' soj ma'. 9 Se ca'mii ne soj che'é tuvi' soj
ma'. Yo' me se qui'yaj soj gaa ataa canoco' soj man
]esucrlsto tzaj ne yaj me se cunuu sa' soj, ne se
qu1 yaj soj a doj danj a mei. 10 Cunuu sa' niman soj,
qui'yaj Diose, ne che'é dan sa' doj naman nana sa'
cuu raa soj 'o 'o giiii adonj. Ne'en soj se vaa Diose
me sii qui'yaj man soj, ne ase vaa ma'an Diose ro',
danj gaa uun soj ei. 11 Yaj me se taj se 'yaj sese
naj guun yuvii me soj mei. Ca'vee se sij israelita
do', ca'vee se sij yanij do', ca'vee se sij taj ta'nga'
man do', ca'vee se nuveé sij taj ta'nga' do', ca'vee
se sij man yo'6 chuman' do', ca'vee se sij ru'vee
do', ca'vee se sij nique dg', ca'vee se sij chéé ma'an
do', taj se 'yaj a doj mei. Qrun' ya ya rasuun sa'
me Jesucristo, ne orun' so' me nicun' rihaan daj a
rasuun nanj ei.

12 Dan me se narii Diose man soj canocq' soj
man so', ne guun soj sif sa' noco' man Diose, ne
'ee ra Diose man soj, ne che'é dan cunuu 'ee ra soj
tuvi' soj chuguanj. Dan me se gaa sa' niman soj,

ne ca'mii sa' soj, ne se guun yuvaa soj man tuvi'
soj ma'. Maan se gaa inaj niman soj ei. 13 Sese
qui'yaj chi'il tuvi' soj rihaan soj, ne caraa x'naa
yo0'o yo'o soj rihaan tuvi' soj ei. Danj qui'yaj sii
'njj ra'a man ni' che'é soj, caraj x'naa so' rihaan
soj, ne che'é dan danj qui'yaj soj rihaan tuvi' soj
ei. 14 Nu' yo' qui'yaj soj, ne vaa yo0'6 se sa' doj
qui'yaj uun soj, ne yo' me se gaa 'ee ya ya ra soj
tuvi' soj, neyo'me qui'yaj guunraan cuman S0j ei.
I5Neca' vej soj gaa dinj niman soj qui'yaj Jesucristo
a. Che'é se me rd ma'an Diose gaa dinj niman
soj, che'é dan narii Diose man soj, ne naqui'yaj
rcua'aan so' man nu' nij tinyj soj, ne che'é dan
nago' soj gracia rihaan Diose ei. 16 Cuno uxra soj
se-nana Jesucristo, ne cavii nanasa'cuuraa soj, ne
tucu'yon soj nana sa' rihaan tuvi' soj, ne nago' soj
chrej sa' man tuvi' soj ei. Cachraa soj chra' rihaan
Diose, ne nago' soj gracia rihaan Diose ei. 17 Yuvii
nocQ' man Jesucristé me soj, ne che'é dan xcaj soj
cuenta daj me ra Jesucristo qui'yaj soj do', daj me
ra Jesucristo ca'mii soj do', daj qui'yaj soj canoca'
soj man Jesucristo sii 'nijra'amanni' do', ne maan
che'é Jesucristd sij 'nij ra'a man ni' nago' soj gracia
rihaan Rej ni' Diose ei.

Nananihanj taj xna'anj daj qui'yaj 'o 'o ni'rthaan
tuvi'ni'a
18 Cataj xna'anj 'unj rihaan nij chana vaa nica,
se vaa ve'é cuno nij no' rihaan nica nij no' 4. Danj
vaang xcuunnijno' qui'yajnijno', ese chananocg'
man sii 'njj ra'a man ni' me nij no'a
19Neve'é gaa'ee ra nij snd'o man nica nij so' uin
a. Se caxrij yuvaa nij sné'o man nica nij so' ma'. Se

qui'yaj quij sné'o man no' ma'.

20 Ve'é cung nij xnii nu' nana a'mii rej xnii nu'
nana a'mii nii xnii uin 4. Danj qui'yaj nij xnii
nocQ' man sii 'nij ra'a man ni', ne guun niha' ra
Diose ni'yaj Diose man xnii ve'é uno a.

21 Se ca'mii rej xnii nana chi'ii rihaan xnii, gaa
ne se quiri' niman xnii, qui'yaj rej xnii a.

22 Cuno sa' moz6 rihaan se-ru'vee mozé 4. Se
naqui'yaj rmii mozo man mozo rihaan se-ru'vee
moz0 ma'. Nda' se nuvi' se-ru'vee mozo, tzaj ne
yo'o qui'yaj suun moz6 4. Sii 'nij ra'a man ni' ro',
tumé so' man mozo yo', ne che'é dan cuchu'vi'
mozo ne ve'é qui'yaj suun so' a. 23 Ne rihaan yuvii
uun 'yaj suun mozo ma'. Tananj rihaan sii 'nijra'a
man ni' 'yaj suun so', ne che'é dan 'o ca'nej niman
so' qui'yaj suun uxra so' nu' suun vaa rihaan so',
ne se naqui'yaj rmii so' niman so' ma'. 24 Aj ne'en
soj se vaa ma'an sii 'njj ra'a man ni' me sii qui'yaj
caydan soj rej sa' ga Diose nu' cavii nu' ca'anj, ne
che'é dan ve'é qui'yaj suun soj rihaan Jesucristd
sij 'nij ra'a man ni' 4. 25 Ne sii qui'yaj cacun'
ro', inanj sayuun quiran' so', ne 'o cuyaan qui'yaj
Diosg ca'ne' Diose cacun' che'é mozé do', che'é
ru'vee do', che'é taran' yuvii do', nanj adonj. Xa'
Diose, tzaj ne taj vaj sii cunii do/, taj vaj siile'ej do',
taj vaj sii uun chij do', rihaan Diose man adon;j.

4

1 Dan me se ve'é qui'yaj SO] sij ru'vee rihaan
se-moz0 soj uuna. Setiha'yu' un] soj sijru'vee man
se-moz06 soj ma'. Xcaj soj sij ru'vee cuenta se vaa
ase vaa mozo rihaan soj ro', danj vaa ma'an soj
rihaan Diose uun ei.

Nana nihanj taj xna'anj se vaa cachinj ni'yaj nij
sii cuchumadn ra ni'ygj man Jesucristo rihaan Diose
che'é Pablo a

2 Dan me se yo'g cachinj ni'yaj uxra soj rihaan
Diose daj a guiii ei. Se ca'ne' ra soj ga suun achiin
ni'yaj rihaan Diose mei. Ne tado soj cuman soj, ne
niganj nago' soj gracia rihaan Diose 4. 3Dan me se
cachinj ni'yaj uun soj rihaan Diose che'é nuj se vaa
gaaya'nyjrihaan nuj ca'mii nuj se-nana Jesucristo
nana tihaan naca Diose rihaan ni' 4. Che'é nana
yo' me 'nij 'unj taga' nihdnj cuano ei. 4 Vaa suun
rihaan 'unj tihaan 'unj se-nana Jesucristé rihaan
yuvii, ne che'é dan cachinj ni'yaj soj rihaan Diose
se vaa ca'vee ca'mii nataj sca' 'unj rihaan nij so' ei.

Nananihdnj taj xna'anj sevaanuchrujraani' daj
ca'miini'rihaan nij sii ataa cuchuman rdni'yaj man
Jesucristo a
5 Asa' chéé soj ga nij sii ataa cuchuman ra ni'yaj
man Jesucristd, ne sa' nuchruj raa soj daj ca'mii
SOj ga nij so', ne se quiri' uun tiempad qui'yaj soj
ga nij so' mei. 6 Nu' cuenté nano soj ga nij so' me
se inanj cuentd ve'é do', inanj cuento sa' aran' ra
nij so'do', inanj cuento a'mii danj Diose do', ca'mii
S0j, ne quene'en soj me nana ca'mii soj rihaan 'o'o
sii xnd'anj man soj che'é tucudan nocqo' soj adonj.

Nana nihdnj taj xna'anj se vaa ve'é cuman nij
sii cuchumanra ni'yagj man Jesucristo yanj chuman'
Colosas, ra nij tuvi' Pablo a

7Tinuu ni' sii 'ee ndo'o ra ni' man sii sa' ndo'o
'yaj suun gaj che'é sii 'njj ra'a man ni' sii cu'naj
Tiquico me sii ca'nej 'unj cuchi' nicaj nana che'é
nyj rihaan soj ei. 8 Ne me ra 'unj cataj xna'anj so'

rihaan soj daj quiran' nuyj, gaa ne guun yara soj, ne
nari' nucuajniman soj ei. 9 Ne ca'nej'unj man tinu'
Onésimo cuchi' so' ga tinu' Tiquico yo', ne sii man
chihdan soj me tind' Onésimo, ne 'ee ra ni' man so',
ne nucuaj ra 'unj man so', ne cataj xna'anj roj so'
rihaan soj nu' se vaa quiran' nyj rej nihanj ei.

10 Aj ne'en soj man sii cu'naj Aristarco uun a.
Cuang nihanj me se 'nij so' taga' ga 'unj, ne me
ra so' se vaa ve'é cuman soj a. Ne vaa sii cu'naj
Marcos tinuu tachruu sii cu'naj Bernabé a. Veé
danj ve'é cuman soj, ra so' uin a. Aj cuchi' nana
rihaan soj che'é sii cu'naj Marcos, se vaa sese
cuchi' so' chihaan soj, ne ve'é ca'mii soj ga so' a.
11 Ne ne'en soj man sii cu'naj Jesus Justo uun a.
So' ro', me ra se vaa ve'é cuman soj a. Sii cu'naj
Aristarco dg', sii cu'naj Marcos do', sii cu'naj Jesus
do' a. 'Q se grun' va'nyj nij so' me yuvii israelita
'yaj suun ga nuj che'é yan guun chij Diose rihaan
chumii nihdnj, ne nari' nucuaj doj ra 'unj, qui'yaj
nij so' ei.

12 Ne ve'é cuman soj, ra sii cu' na] Epafras utn a.
Sii cavii chihdan soj me so', ne 'yaj suun uxra so'
che'é Jesucristo, ne nu' giiii achiin ni'yaj uxra so'
rihaan Diose che'é soj, ne me ra so' gaa chij ra soj,
ne guun ya ra soj se vaa ne'en soj daj me ra Diose
qui'yaj soj, 13 ne 'unj me sii ne'en ya se vaa qui'yaj
suun uxra so' che'é soj do', che'é nij yuvii aman ra
ni'yaj man Jesucristo yanj chuman' Laodicea dg',
che'é nij yuvii amdn ra ni'yaj man Jesucristo yanj
chuman'Hierapolis do' a. 14 Doctor sii cu'naj Lucas
sii 'ee ndo'o ra ni' me se me ra ulln so' se vaa ve'é
cuman soj a. Ne tananj sif cu'naj Demas uun, ne

me ra so' se vaa ve'é cuman soj a.

15 Cataj soj rihaan nij yuvii améan rd ni'yaj
man Jesucristo yanj chuman' Laodicea do', rihaan
chana cu'naj Ninfas do', rihaan nij yuvii aman
rd na'vij rihaan Diose tucua no' do', se vaa ve'é
cuman nij so', rd 'unj ei. 16 Asa' navij nayaa soj
yanj carta nihdanj, ne ca'nej soj yanj nihanj ca'anj
yo' rihaan nij yuvii aman ra ni'yaj man Jesucristo
yanj chuman'Laodicea, ne nayaa nij so' uin a. Ne
ca'nej nij so' yanj ca'néé 'unj rihaan nij so', nayaa
SOj uln a.

17 Ne cataj soj rihaan sii cu'naj Arquipo se vaa'o
ca'nejniman so' qui'yaj suun so' nu'suun ca'ne'sit
'nij ra'a man ni' rihaan so' a.

18 Ma'anj ra'aj sij cu'naj Pabl6 cachrén nana
nihanj adonj. Se quini'yon soj se vaa 'nij 'unj taga'
ma'. Me ra 'unj qui'yaj ndo'o Diose se luj che'é nij
S0j el.

